
శృంగారశాకుంతలము








సీ. నిచ్చెనఁ జేసె దోర్నిసితాసి కేరాజు

                    దివి నేఁగు సమదపృథ్వీభుజులకుఁ

     గల్పవృక్షముఁ జేసెఁ గరకాండ మేరాజు

                    భూచక్రమునఁ గల యాచకులకు

     గేహాటములు చేసెఁ గ్రేగన్ను లేరాజు

                    చెలఁగి సంక్రీడింప సింధుసుతకుఁ

     బూఁటకాపుగఁ జేసె భుజశక్తి నేరాజు

                    ఫణిరాజు మోచు భూభరముఁ దీర్ప

తే. ననుచు వర్ణింపఁ దగదె శీతాంశువంశ

     రాజహంసంబు దానధారాప్రవాహ

     జలపరీక్షాళితాఖిలకలుషనికరు

     సంచితాశ్రాంతకృపుని దుష్యంతనృపుని.90

ఉ. ఆజననాథయూథమణియం దుదయంబును బొంది దిగ్జయ

     వ్యాజమునం బ్రతాపనలినాప్తుఁడు కీర్తివిభుండు రాఁ దదు

     ద్వేజితు లౌటఁగాదె పరివేషమిషంబున నాత్మగుప్తికై

     యోజ నమర్చికొండ్రు రవియుం గమలారియు నింగి వప్రముల్.
91

సీ. ఆలానదండంబు హేలాహవాహూతరిపు

                    రాజధరణీకరేణువునకు

     మానదండము మహామనుజేశగర్వాబ్ధి

                    గంభీరతాపరీక్షావిధికిని

     నాళదండము సమున్నతజయశ్రీ

                    వధూసముచితక్రీడాబ్జసౌధమునకు

     నాధారదండంబు హరిణాంకకులకు

                    భృజ్జనశుభ్రకీర్తిధ్వజంబునకును

తే. యష్టదండంబు వృద్ధశేషాహిపతికి

     మూలదండంబు సైన్యసముద్రతతికి

		 ఈ పేజీలో చివరి మార్పు 22 సెప్టెంబరు 2021న 23:18కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

